
 
Hau nia respeitu ba Señor Cancio Xavier, Defensor Públiku, Señor Augusto da Costa Castro, 
Adjunto Komisariu ba Investigasaun Kriminal, Señor Alexandre Faustino Freitas, Adjuntu 
Komisariu CAC ba Asuntu Apoiu Servisu no Kooperasaun no ita nia bainaka espesial ohin nian, 
Señor Bruce Harvey, advogadu Defeza Kriminal famosu husi Atlanta, Georgia.   
 
Bom-Dia ba imi hotu no obrigada barak mai hamutuk ho ami iha Timor Plaza ba eventu espesial 
ida ne’e.  
 
Hau haksolok tebes haree imi barak ohin iha ne’e. Partisipante sira mistura husi prokurador, 
defensor públiku, defensor privada, investigador, estudante sira husi fakuldade direitu. Iha sala 
ne’e hatudu momo’os katak imi hotu iha komitmentu atu hadiak imi nia abilidade profesional no 
kontribui ba estadu de direitu ka implementasaun lei no orden iha Timor-Leste. 
 
Iha tinan ida ho balun nia laran, periodu badak ida hau iha Timor-Leste, Hau haree progresu 
bo’ot tebes iha dezenvolvimentu no fortalesimentu sistema ida bazeia ba lei. Ida ne’e inklui 
aumentu investigasaun no prosesu husi Komisaun Anti-Korupsaun ba kazu korupsaun sira. 
Estadus Unidus hola papel importante iha estabelesimentu Komisaun Anti-Korupsaun no ami 
haksolok katak agora ita iha Komisaun Anti-Korupsaun ida ne’ebé kompletu ho nia adjuntu 
komisariu sira.  
 
Imi nia servisu importante tanba demokrasia pasífika no prospéru harii bazeia ba justisa. Imi mak 
harii baze ne’e, husi saida mak imi halo loro-loron. Hanesan saida mak hau nia kolega sira atu 
koalia ba imi ohin, advokasia julgamentu ida ne’ebé efetivu no persuasivu mak parte krusial ida 
husi sistema forte ne’ebé bazeia ba lei. Advokasia julgamentu, abilidade ida ne’ebé dezenvolve 
ho edukasaun, prátika no formasaun. Estadus Unidus iha komitmentu atu apoia Timor-Leste nia 
esforsu sira atu hadiak sistema justisa criminal liu husi interkámbiu sira hanesan ida ne’e.  
 
Formasaun dader ida ne’e, sei hatudu abilidade no tékniku sira ne’ebé advogadu Amerikanu sira 
uza hodi prepara ba julgamentu no advokasia ba sira nia kazu. Hau nia kolega dezeiña seminariu 
ida ne’e atu imi bele apriende no bele uza iha imi nia kasu legal atual sira no imi nia estudu. Hau 
partikularmente hakarak lo’os atu haree agora kedas sira nia simulasaun julgamentu edukasional 
(no divertimentu) ne’ebé sira sei halo tuir estilu julgamentu Amerikana nian.  
 
Asesor Residente Legal Embaixada Estadus Unidus, David Lewen sei lidera diskusaun ne’e. 
David prokurador federal ida Estadus Unidus nian ne’ebé ho esperiensia barak. No ohin,  ita 
mo’os haksolok tanba iha konvidadu espesial ida mai Timor-Leste , Señor Bruce Harvey. Señor 
Harvey halao visita privada ida atu mai ho ita ohin iha ne’e. Nia advogadu ida husi Atlanta, 
Georgia ho esperiensia barak tebes no iha abilidade ne’ebé maka’as tebes ba kazu kiriminal sira. 
Señor Harvey sai ona advogadu ba kazu criminal sira iha Estadus Unidus durante tinan tolu nulu 
nia laran no hau fiar katak ohin, nia sei iha buat barak mak atu fahe ba ita.   
 
Hau espera katak imi hotu sei hetan buat barak husi interkámbiu dader ida ne’e. Hau enkoraja 
imi atu iha diskusaun ne’ebé nakloke ho ami nia kolega Amerikanu sira konaba desafiu 
partikular sira no aspetu úniku sira iha sistema judisiariu Timor-Leste nian.   
 
Obrigadu barak ba imi nia servisu ne’ebé imi halo loro-loron atu ajuda hametin no hadiak Timor-
Leste nia sistema justisa kriminal.  
	  


